Band X., Nr. 4615, Seite 305-306

Rudolf von Neuffen schenkt dem Kloster zum HIl. Grab in Speyer das
Patronatrecht der Kirche in Gliglingen.

|Speyer|, 1295. Februar 8.

In nomine sancte et individue trinitatis. Amen. Ego Rudolfus de Nifen ad-
vertens honestatem fratrum ecclesie sancti sepulcri extra muros Spirenses
deo ibidem iugiter deservientium ob remedium animarum parentum et pro-
genitorum meorum meeque do et concedo eidem . . priori et conventui ius
patronatus ecclesie in Gugelingen ad me pertinens cum suis pertinentiis uni-
versis Wormatiensis dyocesis, quam donationem in perpetuum irrevocabiliter
firmam haberi et tendri per me et heredes meos . . priori predicti conven-
tus recipienti predictam dontionem nomine suo et conventus prefati promitto
bona fide et renuntio iuri michi in dicto iure patronatus et suis pertinentiis
universis competenti. Promitto etiam predictam donationem me non revocare
in vita vel in morte occasione supervenientium liberorum vel etiam quacum-
que alia ratione huiusmodique donationem presenti carta confirmo, ne super
ea in posterum contingat aliqualiter dubitari. Ad servandumque donationem
huiusmodi et nullo modo veniendi contra eandem per me vel meos heredes
me obligo presentibus sub pena mille librarum Hallensium, qua pena soluta
vel etiam non soluta sepedicto . . priori pro se suoque conventu sollempniter
hanc penam stipulanti, si contingeret me venire contra huiusmodi donatio-
nem per me vel per alios directe vel indirecte publice vel occulte, promitto
sub eadem pena, quod non impediam eos aliquo modo per me vel per alios
in dicto iure patronatus et suis pertinentiis, sed eos defendam pro posse et
nosse omni dolo et fraude penitus circumscriptis. In cuius rei testimonium
presentes litteras . . priori et conventui predictis mei sigilli munimine tradidi
conmunitas.

Facta est hec donatio anno domini millesimo CC nonagesimo quinto, feria
tertia post festum purificationis beate Marie, in presentia honorabilium vi-
rorum . . magistrorum civium et consulum Spirensis civitatis. Nosque . .
magistri civium et consules civitatis Spirensis confitemur publice, nos inter-
fuisse huiusmodi donationi facte pure simpliciter et irrevocabiliter dictumque
.. priorem nomine suo et conventus eam simpliciter recepisse, quemadmodum
est prescripta, nostre civitatis sigillum in eorum testimonium et evidentiam
ad preces et petitionem domini Rudolfi de Nifen nobilis viri et . . prioris con-
ventusque prenominatorum presentibus appendentes, anno et die prenotatis.

Textabdruck folgt dem Original.

Zwei Exemplare. Je zwei Siegel aus mit Mennig gefarbtem Wachs, an A das erste
an roter, das zweite an griiner, an B beide an roten Seidenschniiren hangend, 1)
rund, 65 mm., linkssprengender Reiter, am linken Arm den Schild mit drei liegen-
den Hifthérnern tibereinander, mit der Rechten das Schwert schwingend, auf dem
Topthelm zwei zugewendete mit der Schall6ffnung nach unten gekehrte Hifthérner;
Umschrift: + . S . RVDOLFI . NOBILIS . DE . NIFEN. 2) der Stadt Speyer, s.
WUB, Bd. VII, S. 99, Nr. Nr. 2155.

